 
  PROÇESVERBAL

Nga seanca e  28-të ( e njëzetetetë)  e Këshillit të komunës së Zhelinës e mbajtur më 22.07.2019 në fillim në ora 14:00 në sallën e madhe të komunës së Zhelinës, në prezencë të 14-të këshilltarëve dhe në mungesë të arsyeshëme të këshilltarëve Sheqibe A., Ixhet A.,  Burhan D.,  Selvije Sh. dhe Lavdrim A. Seancën e hapi  kryetari i këshillit  z.Liridon Useini i cili   përshëndeti, prezentoj propozim-Rendin e ditës me nr. 08-791/1 të përbërë prej 3- pikave, edhe ate:


R E N D  D I T E
1. Miratimi i proçesverbalit të seancës së 27-të, të Këshillit të komunës së Zhelinës.
1. Plotësim ndryshim – Rebalanci i Buxhetit të komunës së Zhelinës për vitin 2019-të.
1. Shqyrtimi i kërkesës nr. 08-790/1 të datës 18.07.2019-të nga Qendra për mardhënie ndërkombëtare dhe studime ballkanike – Tetovë, shqyrtimi i kërkesës nr.08-725/1 të datës 03.07.2019-të nga Shoqata e bletarëve “ Qyteti bletëve “ – Tetovë,  shqyrtimi i kërkesës nr.08-745/1 të datës 08.07.2019-të nga Bajredin Ilazi nga f.Zhelinë, dhe shqyrtimi i kërkesës nr.08-726/1 të datës 04.07.2019-të nga Klubi i basketbollit “Albes “-Zhelinë, për ndarje të mjeteve financiare, si dhe si pikë e 4-të e  renditë të ditës të jetë Propozim – Plani Akcional për mundësi të barabarta ndërmjet grave dhe burrave për vitin 2019-2020.


Kryetari i  këshillit hap debat nëse dikush ka propozim lidhur me rendin e ditës.
Pasi nuk pati propozime, Kryetari i këshillit propozim  Rendin e ditës, e hodhi në votim dhe unanimisht u miratua.



Pika 1 : Miratimi i proçesverbalit të seancës së 27-të, të Këshillit të komunës së Zhelinës.
Kryetari i Këshillit z. Liridon Useini prezentoj  pikën në fjalë dhe  hapi diskutim nëse dikush ka vërejtje lidhur me proçesverbalin.
Fjalë mori Bedri F. përshëndeti dhe tha se vërejtje konkrete për proçesverbalin nuk kam, por vetëm se potencoj se ky proçersverbal nuk është ashtu siç duhet të jetë, për arsye se në fillim nga ana e proçesverbalistes  proçesverbalet ishin më të detajuara tash në këtë procesverbal vërej një  munges të till dhe unë për këtë arsye në votim do jem i përmbajtur.
Fjalë mori proçesverbalistja Zamira Z. e cila tha se nëse jeni të pa knaqur me formën e proçesverbalit, atëher lirisht kërkoni ndrimin tim ja ku është  edhe kryetari i komunës kështu që kërkoni që të zëvendësohem me ndonjë administrator tjetër që do ta kryn punën ma mire se unë.
Fjalë mori Ramiz H. përshëndeti dhe tha se unë sa kuptova nga biseda e kolegut nuk kërkoj ndrimin por të mundët të jetë procesverbali si më parë.
Kryetari i  këshillit Liridon U.tha se sa i përket punës së proçesverbalistit mendoj se është krej në rregull, sepse proçesverbalistja  mundohet nga diskutimet tona të përfshihen aq sa ka mundësi të na arij.
		Pasi debatit që pati, Kryetari  i  këshillit proçesverbalin e seancës së  27-të të Këshillit të komunës së Zhelinës  e hodhi në votim dhe 12-vota për dhe 2-vota të përmbajtur konstatohet se proçesverbali  miratohet.



Pika 2 : Plotësim ndryshim – Rebalanci i Buxhetit të komunës së Zhelinës për vitin 2019-të .

       
Kryetari i këshillit z. Liridon U. prezentoj pikën në fjalë dhe tha se  Komisioni për financa dhe buxhet nuk  ka mbajtur mbledhje dhe fjalë i jap kryetarit të komisionit të na prezenton.
Fjalë mori Mehdin N. kryetar i komisioni për financa dhe buxhet përshëndeti tha se komisioni përshkak të mungesës së anëtarëve  nuk ka mbajt mbledhje.
Kryetari i këshillit tha se për sqarim kemi shërbimin dhe fjalë i jap Adilit që të na sqaron.
Fjalë mori Adil E. përgjegjës për financa dhe buxhet , përshëndeti dhe tha se para se të filloj me sqarime së pari kërkojë ndjes për vonesën e materialit  për arsye se kemi patur disa kontrata të pa nënshkruara të cila kontrata janë të parapara në rebalanc që të mund këto projekte të realizohen edhe ate bëhet fjalë për kontratën  për rrugën në f.Strimnicë dhe kontratë për rrugën në f.Llërcë si dhe kontratën për rekonstruim të shkollave f.Zhelinë dhe Llërcë.Ndryshime në rebalanc do të bëhen nga pozicionet ku programat më pak realizohen gjithashtu dha sqarim konkret se në cilat pozicione ka ndodh ndryshimet.
Pas sqarimeve që pati, kryetari i këshillit hap debat.  
Fjalë mori Bedri F. tha se materiali është krejt në rregull dhe kur bëhet rebalanc i buxhetit duhet të kemi më shumë kohë dhe kërkoj të na jepet mundësia për shqyrtim dhe them që  kjo pikë të caktohet në seancën e radhës, gjithashtu tha se në seance e kaluar  ram dakord që për këtë seancë të mblidhemi koordinatorët e grupeve të bisedojm rreth zgjedhjes së çështjes së komisioneve të këshillit.
Adil E. tha edhe nëse ju jepet kohë përsëri ju do të fokusoheni në këto konto,dhe përsëri në të njejtin material që do të përfshihet i  tërë buxheti ndryshimin do ta keni te këto 4-konto  që sotë i keni si material. 
Mehdin N. tha se sa u përket komisioneve të këshillit duhet që kjo çështje të rregullohet njëherë e përgjithmon dhe komisionet të funksionojn ashtu siç duhet.
Ramiz H. tha se unë çdoherë në çdo seancë kam paraqitur këtë çështje të komisioneve dhe kam prit që në këtë mbledhje do të ulen koordinatorët e grupeve dhe të diskutojn për ta zgjedhur këtë çështje, a sa i përketë rebalancit   pyes se kur bëhet fjalë për shuma të cilat tërhiqen nga një pozicion dhe kalojn në pozicion tjetër cka ndodh? , dhe mjetet që kemi parapar në buxhet a nuk mjaftojn?, si dhe te nënzëri punësimet e përkohshme pyes ku bëhen këto punësime në komunë apo te NPK?
Adil E. tha se ne bëjm tërheqjen e mjeteve nga ato pozicione te të cilat vërejm se kemi më pak për të realizu dhe se mjetet që kemi parapar më parë nuk mjaftojn dhe për këtë shkak bëjmë rebalance. A sa u përketë punësimeve të përkohëshme bëhet fjalë për punësimet në komunë për arsye se kur kemi përpiluar buxhetin nuk kemi parapar mjete të mjaftueshëm duke llogaritur se ato punëtor të cilët janë në mardhënie të përkohshëme do të kalojn si punëtor të rregullt por për shkak të referendumit dhe zgjedhjeve presidenciale nuk kemi mundur ti zbatojm procedurat, dhe për këtë shkak ndodh ky ndryshim.
Kryetari i këshillit Liridon U. tha se sa i përketë çështjes së zgjedhjes së komisioneve të këshillit nuk ndodhi në këtë seancë për arsye se kjo seancë u thirr me nxitim për shkakt të rebalancit të buxhetit dhe se në seance e kalua u njoftova se do shihem në fund të gushtit me seance e radhës për shkak të kohës së pushimeve dhe se atëher do të mblidhemi koordinatorët dhe do ta zgjedhim këtë çështje, dhe përsëris se seancë që do të mbajm në fund të muajit gusht  do të zgjedhim çështjen e komisioneve të këshillit.
Adil E. tha arsyeja se pse ne nxituam me thirrjen e seances është për shkak se ne jemi të detyruar që kontratat e cekura me parë ti parashofim në buxhet që të mundë ti realizojm procedurat për përfundimin e këtyre projekteve.
Pas  debate që u zhvillua, kryetari i këshillit  Plotësim ndryshimin – Rebalanci i Buxhetit të komunës së Zhelinës për vitin 2019-të, e hodhi në votim dhe me 8-vota për dhe 6-vota të përmbajtur konstatohet se miratohet.
 

 

Pika 3 : Shqyrtimi i kërkesës nr. 08-790/1 të datës 18.07.2019-të nga Qendra për mardhënie ndërkombëtare dhe studime ballkanike – Tetovë, shqyrtimi i kërkesës nr.08-725/1 të datës 03.07.2019-të nga Shoqata e bletarëve “ Qyteti bletëve “ – Tetovë,  shqyrtimi i kërkesës nr.08-745/1 të datës 08.07.2019-të nga Bajredin Ilazi nga f.Zhelinë, dhe shqyrtimi i kërkesës nr.08-726/1 të datës 04.07.2019-të nga Klubi i basketbollit “Albes “-Zhelinë.


Kryetari i këshillit tha kërkesat do ti shqyrtojm një nga një sipas radhës edhe ate:
Shqyrtimi i kërkesës nr. 08-790/1 të datës 18.07.2019-të nga Qendra për mardhënie ndërkombëtare dhe studime ballkanike – Tetovë.

	Kryetari i këshillit  prezenton kërkesën në fjalë dhe dha sqarime dhe hap debat.

Fjalë mori Bedri F. i cili tha se realisht disa punë që behen te ne nuk më pëlqejn për arsye se këto punë bëhen 5 minuta më 12, dhe them se për të njejtin qëllim si ky kemi patur edhe vjet të njejtin format, dhe tash vërej se ky manifestim është plotësisht ndryshe nga viti i kaluar dhe gjithashtu mua më vjen mirë që ka kështu manifestime të tilla ,dhe unë sa e di se këto manifestime mund të financohen edhe nga ministria e kulturës, a komuna mundë vetëm të ndihmon që ky manifestim të duket më mirë,dhe duke patur parasish se komuna ka nevojë më shumë investime në teren, unë mendoj se 25.000 Euro investim për 5-ditë qejf  jam pak skeptik se me të njejtën shumë mund të rregullon një rrugë në afat prej 20 vjiteve, dhe flas në cilësi si korrdinator i grupit të këshilltarëve se ne për këtë kërkesë në votim do jemi të përmbajtur.
Ramiz H. Tha se kur bëhet fjalë për manifestime të këtilla është shumë me rëndësi të ngritet niveli i kulturës, por sa vërej unë këtu në ketë manifestim kemi ftuar këngëtar të cilët shpesh tash i shohim nëpër darsa dhe mendimi im për herave tjera është të mos ndodh kjo por të fokusohemi te e ardhmja jonë te rinia jonë te shoqërit tona që ti aktivizojm dhe ti stimulojm.
Fjalë mori Kryetari i komunës përshëndeti dhe tha se me vëmendje u ndëgjove dhe nga e gjith ajo kuptova se Ju keni nevoj të mblidheni më shpesh dhe ty shpaloseni brengat, dhe ju themë se asnjë kryetar komun nuk mund të realizoj të gjitha premtimet në fushata por sipas mundësive i realizon, gjithashtu tha se sa vërejtja se ju në debat nuk fokusoheni në materialin që keni po nga festivali dalim te rregullimi i rrugëve.A sa u përket rrugëve theksoj në veçanti rrugën në f.Strimnicë se kemi biseduar për zgjedhjen e kësaj rruge, a sa i përket çështjes së rinisë them se ky proekt është i lënë në duart të rinisë, dhe ju lutem nëse ju keni ndonjë ide se duhet ndonjë pjesë tjetër të rinis të ndihmohet urdhëroni  në këshill që tu ndihmohet.Ai gjithashtu tha se këtë herë organizimi i këtij festivali nuk është nga organizatorët e njejt për arsy se oferta e organizatorit të më parshëm ishte në shumë prej 50.000 euro dhe duke pa mundësit e komunës ne nuk mundemi ta pranojm një shum të till për arsye që të mos e dëmtojm buxhetin e komunës gjithashtu tha se kemi kërkuar edhe nga ana e ministrisë së kulturës që ta financon, por ja që dy vite radhazi na e hedh posht.Ai dha sqarim lidhur me festivalin dhe kërkoj nga këshilltarët që të gjithë njëzërit ta përkrahin dhe të ngelet si festival tradicional dhe se çdo vit të mbahet.
Pastaj u zhvillua polemik, pas polemikës që u zhvillua kryetari i këshillit, kërkesën nr. 08-790/1 të datës 18.07.2019-të nga Qendra për mardhënie ndërkombëtare dhe studime ballkanike – Tetovë e hodhi në votim dhe me 9-vota për dhe 5-vota përmbajtur, konstatohet se miratohet.  
 




Shqyrtimi i kërkesës nr.08-725/1 të datës 03.07.2019-të nga Shoqata e bletarëve “ Qyteti bletëve “ – Tetovë.

		Kryetari i këshillit z. Liridon U. prezentoj pikën në fjalë dha sqarim dhe hap debat.
Fjalë mori Mehdin N.  tha se për kërkesat tjera që vin me radhë  në votim do jem i përmbajtur.
Pasi që më nuk pati debat, kryetari i këshillit kërkesën nr.08-725/1 të datës 03.07.2019-të nga Shoqata e bletarëve “ Qyteti bletëve “ – Tetovë e hudhi në votim  dhe me 9-vota kundër  dhe 5-vota të përmabjtur, konstatohet se nuk miratohet.




Shqyrtimi i kërkesës nr.08-745/1 të datës 08.07.2019-të nga Bajredin Ilazi nga f.Zhelinë.

Kryetari i këshillit z. Liridon U. prezentoj pikën në fjalë dha sqarim dhe hap debat.
Fjalë mori Bedri F. tha  se rastet sociale i kemi liruar nga pagesa në ndërmarjen a sa u përket tatimeve duhet të shifet ligjërisht a kemi të drejt.
Kryetari i komunës tha se për këto lloj kërkesa vendosni ju si këshill nëse do duhet të procesohon ose jo dhe për seancat  tjera të mos ju ngarkojm më kërkesa po të keni një vendim se cilat kërkesa të dalin në këshill.
Mehdin N. tha se sa u përket kërkesave ne si këshill po edhe në komision kemi kërkau dhe sjell vendim që kërkesat e pakompletuara të mos na dorëzohen.
Pas debatit që u zhvillua, të gjithë unanimisht vendosën që kërkesa të ngel për seancën e radhës.




Shqyrtimi i kërkesës nr.08-726/1 të datës 04.07.2019-të nga Klubi i basketbollit “Albes “-Zhelinë.

Kryetari i këshillit prezenton kërkesën në fajlë, hap debat.
Fjalë mori Bedri F. tha se është mirë ti përkrahim klubet, por sa kemi dijeni se mjete financiare për përkrahje të kësaj kërkese nuk kemi pasi shumën të cilën ky klub e kërkon ështu shumë e madhe.
Ramiz H. tha se ne nuk kemi informacion të sakt se sa kemi mjete për ti realizua	r, gjithashtu tha se ne nuk mundemi këtij klubi ti ndihmojm me shumën të cilën ata kërkojn,por propozoj që nëse kemi mundësi ti ndajm mjete.
Pastaj u zhvillua debat, dhe pas debatit kryetari i këshillit    kërkesën nr.08-726/1 të datës 04.07.2019-të nga Klubi i basketbollit “Albes “-Zhelinë e hodh në votim dhe me 8 vota kundër, 6 vota përmbajtur,konstatohet se kërkesa nuk miratohet.

Pika 4 : Propozim – Plani Akcional për mundësi të barabarta ndërmjet grave dhe burrave për vitin 2019-2020.


	Kryetari i këshillit prezenton pikën në fjalë dhe për sqarim fjalë i jap shërbimit.
Fjalë mori Zamira Z. Koordinatore për barabarësi gjinore në komunë e cila tha se ky plani akcional është  përgaditur në bazë të ligjit për barabarësi gjinore, që obligon të gjitha komuna të kenë planë aksional për barabarësi gjinore për planifikimin e masave dhe aktiviteteve për avancimin e barazisë gjinore në komunë.Në këtë plan akcional parashifen objektivat, qëllimet strategjike dhe aktivitetet të cilat do të ndërmeren në të ardhëmen gjithashtu parashifen edhe plani i implemetimit, monitorimi dhe valorizimi si dhe mjetet financiare për realizim. Në bazë të këtij plani në të ardhëmen do të hartojm edhe program për punën në veçanti me mjete apostafat të dediukuara për realizimin e punëtorive, trajnimeve dhe panaireve të ndryshme.
Pas sqarimit që pati, kryetari i këshillit hap debat.
Fjalë mori Ramiz H. i cili tha përshëndes këtë iniciativ, dhe me të vërtet kjo është në të mirën e gjithëve dhe nëse punohet në ketë drejtim, ju them se do të keni përkrahjem time maksimale në këtë drejtim.
Pas debatit që pati kryetari i këshillit Planin Akcional për mundësi të barabarta ndërmjet grave dhe burrave për vitin 2019-2020 e hodh në votim dhe unanimisht miratohet.

Meqë u shqyrtua plotësisht rendi i ditës, Kryetari i këshillit z.Liridon Useini seancën e shpalli të mbyllur.

